
ILITSERSUUT 

Kingornussassialiortunut: 

Kingornussassialiussagaanni eqqartuussisoq ilagalugu kingornussassialiornissaq aarlerinaannerpaavoq.  

Marlunnilli ilisimannittoqarluni aamma kingornussassialiorneq ajornanngilaq; kingornussassialiaq aala-
jangersimasumilluunniit iluseqanngikkaluartoq kingornussiassanik sulinermi tunngavigineqarsinnaavoq, 
kingornussisussalli ilaannit qaangiinnagaasimasumit isorineqaruni atortussaajunnaartussaavoq.  

Eqqartuussisoq ilagalugu kingornussassialiornissaq kissaatigineqarpat kingornussassialiassaq assigiinnik 
oqaasertalerlugu pingasunngorlugu eqqartuussisumut tunniunneqassaaq. Eqqartuussisup isiginerani atsi-
oreerlugu eqqartuussisullu oqaaseqarfigalugu allaffigereepagu ilaat ataaseq kingornussassialiortumut uter-
tinneqarluni tunniunneqassaaq.  

Kingornussassialiap imarissavaa: 

1) Kingornussassialiortup aqqi tamaasa, atorfia, inuup normua najugarisaalu. NB. 
Kingornussassialiortoq katissimaguni kingornussassialiarlu aappaasumut pigisat nikisinnagit 
pigiinnartussanngortinneqarsimappata imaluunniit piginnaatitaaffinnik allanik killilersuippat, 
kingornussassialiap imarisai paasilluarsimallugit aappaasoq aamma atsioqataassaaq, taamaasilluni 
killilersuutaasut atortussanngortillugit. Soorlu kingornussassialiami aalajangersarneqarsimappat 
aappariit arlaata siulliulluni toqusup toquneratigut kingornussisussat kingornussissasut, taava 
sivisunerusumik uumasussap atsiornermigut pigisai nikisinnagit pigiinnarnissaat tamakkerlugu 
ilaanaatilluguluunniit annaassavaa. 
 

2) kingornussassialiakkut kingornussisussap (kingornussisussat) aqqi tamaasa, atorfii nunaqarfiilu. Inuit 
saniatigut aamma suliffeqarfiit soorlu utoqqaat illui imaluunniit meeqqaanut inissiiviit (børnehjemit) 
kingornussassialiakkut kingornussisussanngortinneqarsinnaapput. 
 

3) Erseqqissumik kingornussisussaliortup kissaatigisai nalunaarlugit kingornussisussat taaneqartut 
sorliit suna pissagaat; pigisat aalajangersimasut taagorneqarsinnaapput imaluunniit – pingaartumik 
kingornussassialiakkut toqunerup nalaani pigissangasat tamaasa ilanngunniaraanni – allaannarlugu 
”pigisakka tamaasa” imaluunniit kingornussisussat tamarmik immikkut kingornutassaat 
agguareerlugit taagorlugit. 
 

4) Toqusup aapparisaminik imaluunniit kingornussisussavimminik (qitornaminik, taakkununnga 
ilanngullugit qitornarsiaminik imalluunniit ernuttaminik) qimataqartup kingornussisussat 
arsaarneqarsinnaanatik kingornussassaannik kingornussassialiakkut piiaaffigisinnaanngilai. 
Arsaarneqarsinnaanani kingornussassat tamarmik 1/2-erimmatigik, tassa imaappoq kingornussassat 
1/2-iinnaat kingornussassialiakkut aalajangersaaffigineqarsinnaasut. Kingornussassialiortoq 
kingornussassialiamini aapparminit imaluunniit kingornussisussavimminit kingornussassat 
suliarineqalernerini, arsaarneqarsinnaanani kingornussassat ilanngunneqarsimaneri pillugit 
atortuujunnaarsitsinissaat piumanngikkuniuk kingornussassialiani kingornussisussavimminut 
akuersissutigitissavaa. 

